
e Dëshmorëve të Luftës në Kodrën e Kuqe/
Crveni breg në Grabanicë/Grabanica.
Burimet: deklarata Xh.A, FDH-19328; 
deklarata Xh.A, FDH-33011; UNMIK, OMPF, 
certifikata mbi vdekjen, Skender Ademi, FDH-
34217; J. Martinsen, Regjistri.., FDH-26092.

Man (Gjelë) Rexhepi
(20.04.1914, shqiptar nga Drenoci/Drenovac, 
komuna e Klinës/Klina, bujk, shtatë fëmijë)

Mani i moshëthyer me familje u arratisën 
më 28.06.1998 nga Drenoci/Drenovac. 
Tentonin që të largoheshin nga zona e 
konfliktit ndërmjet forcave të UÇK-së 
dhe atyre serbe, që e përfshiu edhe fs­
hatin e tyre. Kur arritën te fshati fqinj i 
Grabanicës/Grabanica, Mani mori vendim 
që të kthehej në shtëpi [Drenoc/Dre­
novac]. Disa pjesëtarë të UÇK-së, madje, 
kanë qenë dëshmitar se ai hyri në shtëpinë 
e vetë. Në datën 30.06.1998, familjarët e tij 
kanë dëgjuar përmes mediave se Manin e 
kishin vrarë dhe se trupi i tij i pajetë ishte 
hedhur në bunarin e familjes Hajdari. Kur 
familja e tij u kthye në fshat pas përfundimit 
të luftës, filluan kërkimet për trupin e tij, 
por pa sukses. Fati i tij nuk është ndriçuar 
deri më sot. Zhdukja e tij është evidentuar 
nga KNKK-ja dhe rasti i tij është sistemuar 
në lëndën me numër BLG-803875-01.
Burimet: deklarata S.R, FDH-19326; deklarata 
B.H, FDH-19327; KNKK, Persona të zhdukur.., 
FDH-9795.

Grujica (Milosav) Šmigić
(16.10.1972, serb nga Dresniku/Drsnik, 
komuna e Klinës/Klina) 

Forcat e UÇK-së e kanë sulmuar fshatin 
Dresnik/Drsnik më 28.06.1998, në datën 
e festës së Vidovdanit. Grujica dhe serbë të 
tjerë të fshatit e kanë organizuar mbrojtjen 
nga sulmi. Në çastin kur atij iu shpenzuan 
municionet, ai hyri në shtëpi që të furnizohej 
me municione të reja. Në dalje, e ka goditur 
një plumb snajperi. Ndërroi jetë në vend. 
Burimet: deklarata M.R, FDH-18928; 
KKMKRFJ, Personat.., FDH-10832; SMIP, 
Teroristički.., III, 905; USCG KGDH, Regjistri.., 
FDH-8817; Teroristi mučilii ubili 67 nedužnih 
civila, Politika, 14.09.1998, http://www.arhiva.

srbija.sr.gov.yu/vesti/1998-09/17/5250.html; 
Kosmet gnezdo albanskog terora,Talac-svoj 
narod!, Večernje novosti, 6.11.2003, FDH-
32429.

Jakup (Sokol) Agushi
(28.02.1963, shqiptar nga Drenoci/Drenovac, 
komuna e Klinës/Klina, punëtor, katër fëmijë, 
pjesëtar i UÇK-së) 

Jakupi punonte në Fabrikën e Elek­
tromotorëve në Gjakovë/Đakovica. Ishte 
pjesëtar i UÇK-së dhe vepronte në kuad­
rin e njësitit 192, me në krye komandantin 
Alush Agushin, i quajtur Mola. Jakupi ka 
qenë i ngarkuar me logjistikë. Ka marr 
pjesë në luftimet me forcat serbe që u 
zhvilluan në Drenoc/Drenovac, nga data 
28 deri më 30.06.1998. Gjeti vdekjen në 
luftimet që u zhvilluan në mëngjesin e 
datës 30.06.1998. Në të njëjtën mbrëmje, 
bashkëluftëtarët e kanë varrosur në varre­
zat e Drenocit/Drenovac. Pas përfundimit 
të luftës, më 24.08.1999, trupi i Jakupit 
është rivarrosur në Varrezat e Dëshmorëve 
të Luftës në Grabanicë/Grabanica.
Burimet: deklarata R.A, FDH-33009; deklarata 
R.A, FDH-33010; J. Martinsen, Regjistri.., FDH-
26092; H. Hasani, Dëshmorët.., FDH-25596.

Gjyle (Islam) Hajdari
(3.03.1925, shqiptare nga Drenoci/Drenovac, 
komuna e Klinës/Klina, dy fëmijë)

Në datën 28.06.1998, familja e Gjyles e 
braktisi shtëpinë [Drenoc/Drenovac], por 
ajo ka mbetur në shtëpi. Me të ndenji edhe 
nipi i saj Astriti, 12 vjeç. Në mbrëmjen e 
datës 31.06.1998, Gjylja e moshëthyer me 
Astritin iu bashkëngjitën një grupi bano­
rësh që vendosën të arratiseshin nga fshati. 
Por, ajo shpejt e ndërroi mendjen dhe 
vendosi të kthehej në shtëpi. Trupi i saj i 
pajetë u gjet nga mesi i muajit shtator të 
vitit 1998 në një bunar të fshatit. Hoxhal­
larët e xhamisë në Pejë/Peć e kanë varrosur 
Gjylen në varrezat e këtij qyteti, ku ajo 
prehet edhe sot. 
Burimet: deklarata B.H, FDH-19327; USCG 
KGDH, Regjistri.., FDH-8817; KKMKRFJ, 
Personat.., FDH-10832; ICTY, IT-02-54 (S. 
Milošević), EX.298.2.3, FDH-30899; Bodies of 
Killed Albanians Found in Suhareka and Klina, 


